
में छह द्रव्य ही नहीं रह सकेंगे। जीव और कर्म सदा भिन्‍न ही 

हैं। द्रव्यों का स्वभाव अनादि-अनन्त स्थिर रहते हुए भी 
प्रतिसमय बदलने का है। समस्त द्रव्य अपनी शक्ति से 
स्वतन्त्रतया अनादि-अनन्त स्थिर रहते हुए भी ही अपनी पर्याय 
को बदलते हैं। जीव की पर्याय को जीव बदलते हैं और 

UST की पर्याय को पुदूगल बदलते हैं। जीव न तो पुदूगल 
का कुछ करते हैं और न पुदूगल, जीव का ही कुछ करते हैं। 

उत्पाद-व्यय- क्रौव्य : -- 

द्रव्य का कोई कर्ता नहीं है । यदि कोई कर्ता है तो उसने द्रव्य 
को कैसे बनाया ? किसने बनाया ? वह स्वयं किसका कर्ता बना ? 

जगत में छह द्रव्य अपने स्वभाव से ही हैं, उनका कोई कर्ता नहीं 

है।किसी भी नवीन पदार्थ की उत्पत्ति होती ही नहीं है । किसी भी 
प्रयोग के द्वारा नये जीव की अथवा नये परमाणु की उत्पत्ति नहीं 

हो सकती । जो पदार्थ होता है, वही रूपान्तरित होता है । जो द्रव्य 
है, वह कभी नष्ट नहीं होता और जो द्रव्य नहीं है, वह कभी उत्पन्न 
नहीं होता। हाँ! जो द्रव्य है, वह प्रतिक्षण अपनी पर्याय को बदलता 
रहता है, --ऐसा नियम है। इस सिद्धान्त को उत्पाद-व्यय- श्रौव्य, 

a र्थात्‌ नित्य स्थिर रहकर बदलना (Permanency with a 

change) Hed € | Rif TA Hl कोई बनानेवाला नहीं है; 

इसलिए कोई सातवाँ द्रव्य नहीं हो सकता और किसी द्रव्य को 
कोई नाश करनेवाला नहीं है; इसलिए छह द्र॒व्यों में से कोई भी कम 

नहीं हो सकता; शाश्वतरूप से छह ही द्रव्य हैं | सर्वज्ञ भगवान ने 
अपने सम्पूर्ण ज्ञान के द्वारा छह द्रव्यों को जाना है और उन्हीं को 
अपने उपदेश में दिव्यवाणी के द्वारा कहा है। सर्वज्ञ वीतराग- 

प्रणीत परम सत्यमार्ग के अतिरिक्त इन छह द्वव्यों का यथार्थ 

स्वरूप अन्यत्र कहीं है ही नहीं। 

द्रव्य की शक्ति :-- 

द्रव्य की विशेष शक्ति (चिह्न-विशेष गुण) के सम्बन्ध में 

पहले संक्षेप में कहा जा चुका है। एक द्रव्य की जो विशेषशक्ति 
होती है, वह अन्य द्वव्यों में नहीं होती; इसलिए विशेषशक्ति के 
द्वारा द्रव्य के स्वरूप को पहचाना जा सकता है। जैसे -ज्ञान, 

जीवद्रव्य की विशेषशक्ति है; जीव के अतिरिक्त अन्य किसी भी 

द्रव्य में ज्ञान नहीं है; इसलिए ज्ञानशक्ति के द्वारा जीव पहचाना 

जाता है। अब, यहाँ द्रव्यों की सामान्यशक्ति के सम्बन्ध में कुछ 
कहा जाता है। जो शक्ति सभी द्रव्यों में होती है, उसे सामान्यशक्ति 

(सामान्यगुण) Hed S| Aes, TS, RAIA, WA, 

अगुरुलघुत्व और प्रदेशत्व-ये छहों सामान्यगुण मुख्य हैं, वे सभी 
द्रव्य में हैं । 

अस्तित्वगुण के कारण द्रव्य के अस्तित्व का कभी नाश नहीं 
होता | द्रव्य अमुक काल के लिये हैं और उसके बाद नष्ट हो जाते 
हैं - ऐसी बात नहीं हैं। द्रव्य नित्य स्थिर रहनेवाले हैं। यदि 
अस्तित्वगुण न हो तो वस्तु नहीं रह सकती और यदि वस्तु ही 
न हो तो फिर किसे ( समझना ) समझाना है ? 

वस्तुत्वगुण के कारण द्रव्य अपना प्रयोजनभूत कार्य करता 

है। द्रव्य स्वयं अपने गुण-पर्यायों का प्रयोजनभूत कार्य करते हैं। 

एक द्रव्य दूसरे अन्य द्रव्य का कोई भी कार्य नहीं कर सकता। 

द्रव्यत्वगुण के कारण द्रव्य निरन्तर एक अवस्था में से दूसरी 

अव्स्था में द्रवित होता रहता है - परिणमन करता रहता है । द्रव्य 

त्रिकाल अस्तिरूप होने पर भी सदा एक-सा (कूटस्थ) नहीं है, 
परन्तु निरन्तर नित्य बदलनेवाला-परिणामी है । यदि द्रव्य में परिणमन 
न हो तो जीव के संसारदशा का नाश होकर मोक्ष की उत्पत्ति कैसे 

हो ? शरीर की बाल्यावस्था में से युवावस्था कैसे हो ? छहों द्र॒व्यों 
में द्रव्यत्वशक्ति होने से सभी स्वतन्त्ररूप से अपनी-अपनी पर्याय 

का परिणमन कर रहे हैं | कोई द्रव्य अपनी पर्याय का परिणमन 

करने के लिये दूसरे द्रव्य की सहायता अथवा प्रभाव की अपेक्षा 
नहीं रखता। 

प्रमेयत्वगुण के कारण द्रव्य, ज्ञान में प्रतीत होते हैं, छहों द्रव्य 

में प्रमेषत्वशक्ति होने से ज्ञान छहों द्रव्य के स्वरूप का निर्णय कर 

सकता है। यदि वस्तु में प्रमेयत्वगुण न हो तो वह अपने को यह 
कैसे बता सकेगी कि 'यह वस्तु है' ? जगत का कोई भी पदार्थ, 
ज्ञान के द्वारा अगम्य नहीं है आत्मा में प्रमेयत्वगुण होने से आत्मा 

स्वयं अपने को जान सकता है। 

अगुरुलघुत्वगुण के कारण प्रत्येक वस्तु निज स्वरूप में ही 
स्थिर रहती है । जीव बदलकर कभी परमाणु नहीं हो जाता और 
परमाणु बदलकर कभी जीवरूप नहीं हो जाता । जड़ सदा जड़रूप 

में और चेतन सदा चेतनरूप में रहता है। ज्ञान की प्रगटता विकारदशा 
में चाहे जितनी कम हो, तथापि ऐसा नहीं हो सकता कि जीवद्रव्य 
बिलकुल ज्ञानहीन हो जाए। इस शक्ति के कारण द्रव्य के गुण 
छिन्‍न-भिन्‍न नहीं हो जाते तथा कोई दो वस्तुयें एकरूप होकर 
तीसरी नयी प्रकार की वस्तु उत्पन्न नहीं होती, क्योंकि वस्तु का 

स्वरूप कदापि अन्यथा नहीं होता। प्रदेशत्वगुण के कारण प्रत्येक 

निज 

द्रव्य के अपना आकार होता है। प्रत्येक द्रव्य अपने-अपने निज 

आकार में ही रहता है। 

सिद्धदशा के होने पर एक जीव दूसरे जीव में मिल नहीं जाता, 

किन्तु प्रत्येक जीव अपने प्रदेशाकार स्वतन्त्ररूप में स्थिर रहता है। 

ये छह सामान्यगुण मुख्य हैं । इनके अतिरिक्त अन्य सामान्यगुण 
भी हैं, इस प्रकार गुणों के द्वारा द्रव्य का स्वरूप अधिक स्पष्टता से 

जाना जाता है। 

प्रयोजनभूत :-- 

इस प्रकार छह द्रव्य के स्वरूप का अनेक प्रकार वर्णन किया 

है।इन छह द्र॒व्यों में प्रतिसमय परिणमन होता रहता है । जिसे पर्याय 
(अवस्था, हालत, (०11४०) कहते हैं। धर्म, अधर्म, आकाश 

और काल-इन चार द्रव्यों की पर्याय तो सदा शुद्ध ही है । शेष जीव 
और पुद्गलद्रव्यों में शुद्धपर्याय होती है और अशुद्धपर्याय भी हो 
सकती है। 

जीव और पुद्गलद्रव्य में से पुद्गलद्र॒व्य में ज्ञान नहीं है, उसमें 
ज्ञातृत्व नहीं है और इसलिए उसमें ज्ञान की विपरीततारूप भूल 
नहीं है; इसलिए पुदूगल के सुख अथवा दु:ख नहीं होता। सच्चे 
ज्ञान से सुख और विपरीत ज्ञान से दुःख होता है, परन्तु पुद्गलद्रव्य 
में ज्ञागगुण ही नहीं है; इसलिए उसके सुख-दुःख नहीं होता। 
उसमें सुखगुण ही नहीं है । --ऐसा होने से पुद्गलद्ग॒व्य के अशुद्धदशा 

हो या शुद्धदशा हो, दोनों समान हैं । शरीर, पुद्गलद्र॒व्य की अवस्था 
है; इसलिए शरीर में सुख-दुःख नहीं होते । शरीर निरोगी हो अथवा 
रोगी हो, उसके साथ सुख-दुःख का सम्बन्ध नहीं है। 

STANT Tal Ae Vita: — 

छह द्रव्यों में यह एक ही जीवद्रव्य ज्ञागशक्तिवाला है । जीव 
में ज्ञागगुण है और ज्ञान का फल सुख है; अतः जीव में सुखगुण 
है। यदि यथार्थ ज्ञान करे तो सुख हो, परन्तु जीव अपने ज्ञानस्वभाव 
को नहीं पहचानता और ज्ञान से भिन्‍न अन्य वस्तुओं में सुख की 
कल्पना करता है, यह उसके ज्ञान की भूल है और उस भूल के 
कारण ही जीव के दुःख है। अज्ञान, जीव की अशुद्धपर्याय है। 
जीव की अशुद्धपर्याय दुःखरूप है, इसलिए उस दशा को दूर 
करके सचे ज्ञान के द्वारा शुद्धदशा प्रगट करने का उपाय समझाया 

जाता है। 

सभी जीव सुख चाहते हैं और सुख, जीव की शुद्धदशा में ही 
है; इसलिए जिन छह द्र॒व्यों को जाना है, उनमें से जीव के अतिरिक्त 

पाँच द्रव्यों के गुण-पर्याय के साथ जीव का कोई प्रयोजन नहीं है, 

किन्तु अपने गुण-पर्याय के साथ ही प्रयोजन है। 

प्रत्येक जीव अपने लिए सुख चाहता है, अर्थात्‌ अशुद्धता को 
दूर करना चाहता है। जो मात्र शास्त्रों को पढ़कर अपने को ज्ञानी 

मानता है, वह ज्ञानी नहीं है, किन्तु परद्व॒व्यों से भिन्‍न अपने आत्मा 

को पुण्य-पाप की क्षणिक अशुद्ध वृत्तियों से भिन्‍नरूप में यथार्थतया 

जानता है, वह ज्ञानी है। कोई परवस्तु, आत्मा को हानि-लाभ नहीं 

पहुँचाती । अपनी अवस्था में अपने ज्ञान की भूल से ही दुःखी था; 

अपने स्वभाव की समझ के द्वारा उस भूल को स्वयं दूर करे तो 

दुःख दूर होकर सुख होता है। जो यथार्थ समझ के द्वारा भूल को 
दूर करता है, वह सम्यग्दृष्टि ज्ञानी, सुखी धर्मात्मा है। जो यथार्थ 
समझ के बाद उस समझ के बल से आंशिक राग को दूर करके 

स्वरूप की एकाग्रता को क्रमश: साधता है, वह श्रावक है। जो 

विशेष राग को दूर करके, सर्वसज्गभ का परित्याग करके स्वरूप की 

रमणता में बारम्बार लीन होता है, वह मुनि-साधु है और जो सम्पूर्ण 
स्वरूप की स्थिरता करके, सम्पूर्ण राग को दूर करके शुद्धदशा को 

प्रगट करते हैं, वे सर्वज्ञदेव-केवली भगवान हैं। उनमें से जो 

शरीरसहित दशा में विद्यमान हैं, वे अरहन्तदेव हैं, जो शरीररहित हैं, 
वे सिद्ध भगवान हैं। 

अरहन्त भगवान ने दिव्यध्वनि में जो वस्तुस्वरूप दिखाया है, 

उसे ' श्रुत' (शास्त्र) कहते हैं । इनमें से अरहन्त और सिद्ध, देव हैं; 
सतश्रुत, शास्त्र हैं और साधक-सन्त-मुनि, गुरु हैं। जो इन सच्चे 
देव-शास्त्र-गुरु को यथार्थतया पहचानता है, उसकी 

गृहीतमिथ्यात्वरूपी महाभूल दूर हो जाती है। यदि देव-शास्त्र-गुरु 
के स्वरूप को जानकर अपने आत्मस्वरूप का निर्णय करे तो 

अनन्त संसार का कारणमहापापरूप अगृहीतमिथ्यात्व दूर हो जाये 

और सम्यग्दर्शनरूपी अपूर्व आत्मधर्म प्रगट हो। 

सच्चे देव के स्वरूप में मोक्षतत्त्व का समावेश होता है, 

सनन्‍्त-मुनि के स्वरूप में संवर और निर्जरा तत्त्व का समावेश 
होता है। जैसा सच्चे देव का स्वरूप है, वैसा ही शुद्ध जीवतत्त्व 

का स्वरूप है। कुगुरु, कुदेव, कुधर्म में अजीव, आस्त्रव 
तथा बन्धतत्त्व का समावेश होता है। अरहन्त और सिद्ध में 

मोक्षतत्त्व का समावेश होता है। अरहन्त-सिद्ध के समान 

शुद्धस्वरूप जीव का स्वभाव है और स्वभाव ही धर्म है । इस 
प्रकार सच्चे देव, गुरु, धर्म के स्वरूप को भलीभाँति जान 

लेने पर उसमें सात तत्त्वों के स्वरूप का ज्ञान भी आ जाता है। 

जिज्ञासुओं का कर्तव्य :-- 

उपरोक्त तत्त्वस्वरूप को प्रथम जानकर गृहीतमिथ्यात्व का 

(व्यवहार मिथ्यापन का) पाप दूर करे और अभूतपूर्व निश्चय 

आत्मज्ञान से आत्मा के लक्ष्य से ज्ञान करके यह निर्णय करे तो 

अगृहीतमिथ्यात्व का सर्वोपरि पाप दूर हो जाये, यही अपूर्व 

सम्यग्दर्शनरूपी धर्म है; इसलिए जिज्ञासु जीवों को प्रथम भूमिका 
से ही यथार्थ समझ के द्वारा गृहीत और अगृहीतमिथ्यात्व को नाश 

करके का निरन्तर प्रयत्न करना चाहिए और उसका नाश सचे ज्ञान 

के द्वारा ही होता है, इसलिए निरन्तर सच्चे ज्ञान का अभ्यास करना 

चाहिए। 

  

  

  

AF 

०00७ 

  

  

कौन प्रशंसनीय है ? 

“इस जगत में जो आत्मा निर्मल सम्यग्दर्शन में अपनी बुद्धि 
निश्चल रखता है वह, कदाचित्‌ पूर्व पापकर्म के उदय से दुःखी 

भी हो और अकेला भी हो, तथापि वास्तव में प्रशंसनीय है; और 

इससे विपरीत, जो जीव अत्यन्त आनन्द के देनेवाले -ऐसे 

सम्यग्दर्शनादि रलत्रय से बाह्य है और मिथ्यामार्ग में स्थित है -- 
ऐसे मिथ्यादृष्टि मनुष्य भले ही अनेक हों और वर्तमान में शुभकर्म 
के उदय से प्रसन्न हों, तथापि वे प्रशंसनीय नहीं हैं; इसलिए 
भव्यजीवों को सम्यग्दर्शन धारण करने का निरन्तर प्रयत्न करना 

चाहिए।! --पद्मनन्दि-देशब्रतोद्योतत आ० 2 
A 

( सम्यग्दर्शन का स्वरूप और वह कैसे प्रगटे ? ) 

सम्यग्दर्शन स्वयं आत्मा के श्रद्धागुण की निर्विकारी पर्याय है। 
अखण्ड आत्मा के लक्ष्य से सम्यग्दर्शन प्रगट होता है । सम्यग्दर्शन 

को किसी विकल्प का अवलम्बन नहीं है, किन्तु निर्विकल्पस्वभाव 
के अवलम्बन से सम्यग्दर्शन प्रगट होता है। यह सम्यग्दर्शन ही 
आत्मा के सर्व सुख का कारण है ।' मैं ज्ञानस्वरूप आत्मा हूँ, I 
रहित हूँ" --ऐसा विकल्प करना, वह भी शुभराग है, उस शुभराग 

का अवलम्बन भी सम्यग्दर्शन के नहीं है, उस शुभ विकल्प का 

उल्लंघन करने पर सम्यग्दर्शन प्रगट होता है। सम्यग्दर्शन स्वयं 

राग और विकल्परहित निर्मल भाव है, उसे किसीविकार का 

अवलम्बन नहीं है, किन्तु सम्पूर्ण आत्मा का अवलम्बन है, वह 
सम्पूर्ण आत्मा को स्वीकार करता है। 

    

  

एकबार विकल्परहित होकर अखण्ड ज्ञायकस्वभाव को लक्ष्य 

में लिया, वहाँ सम्यक्‌ प्रतीति हुई । अखण्ड स्वभाव का लक्ष्य ही 

स्वरूप की सिद्धि के लिए कार्यकारी है । अखण्ड सत्यस्वरूप को 

जाने बिना, श्रद्धा किये बिना ' मैं ज्ञानस्वरूप आत्मा हूँ, अबद्धस्पष्ट 

हूँ इत्यादि विकल्प भी स्वरूप की शुद्धि के लिये कार्यकारी नहीं 
हैं । एकबार अखण्ड ज्ञायकस्वभाव का लक्ष्य करने के बाद जो 

वृत्तियाँ उठती हैं, वे वृत्तियाँ अस्थिरता का कार्य करती हैं; परन्तु वे 
स्वरूप को रोकने के लिए समर्थ नहीं हैं; क्योंकि श्रद्धा में तो वृत्ति- 

विकल्परहित स्वरूप है; इसलिए जो वृत्ति उठती है, वह श्रद्धा को 

  नहीं बदल सकती | जो विकल्प में ही अटक जाता है, वह मिथ्यादूष्टि 
है, विकल्परहित होकर अभेद का अनुभव करना सो सम्यग्दर्शन है 
और यही समयसार है। यही बात निम्नलिखित गाथा में कही 
है -- 

कम्मं बद्धमबद्धं जीवे एवं तु जाण णयपक्‍्खं। 

पकक्‍्खातिक्कंतो पुण भणणदि जो सो समयसारे ॥ 142 ॥ 
समयसार 

  

हिन्दी पद्यानुवाद 

'आत्मा कर्म, से बद्ध है या अबद्ध' इस प्रकार दो भेदों के 

विचार में लगना, सो नय का पक्ष है। मैं आत्मा हूँ, पर से भिन्‍न 

हूँ', इस प्रकार का विकल्प भी राग है। इस राग की वृत्ति का-- 

नय के पक्षों का उल्लंघन करे तो सम्यग्दर्शन प्रगट हो। 

'मैं बँधा हुआ हूँ अथवा मैं बन्धरहित मुक्त हूं', इस प्रकार की 

विचार श्रेणी का उल्लंघन करके जो आत्मा का अनुभव करता है, 

सो सम्यग्दृष्टि है और वही समयसार अर्थात्‌ शुद्धात्मा है। 

मैं अबन्ध हूँ, बन्ध मेरा स्वरूप नहीं है; इस प्रकार भड़ की 

विचारश्रेणी के कार्य में जो लगता है, वह अज्ञानी है और उस भड़ 
के विचार को उल्लंघन करके अभड्डस्वरूप का स्पर्श करना (- 

अनुभव करना), सो प्रथम आत्मधर्म अर्थात्‌ सम्यग्दर्शन है। मैं 

पराश्रयरहित अबन्ध शुद्ध हूँ', ऐसे निश्चय के पक्ष का जो विकल्प 

है, सो राग है और उस राग में जो अटक जाता है, (राग को ही 

सम्यग्दर्शन मान लेता है, किन्तु राग रहित स्वरूप का अनुभव नहीं 
करता) वह मिथ्यादृष्टि है। 

भेद का विकल्प उठता तो है, तथापि उससे सम्यग्दर्शन नहीं 
होता 

अनादि काल से आत्मस्वरूप का अनुभव नहीं है, परिचय 
नहीं है; इसलिए आत्मानुभव करने से पूर्व तत्सम्बन्धी विकल्प 

उठे बिना नहीं रहते | अनादि काल से आत्मा का अनुभव नहीं है; 
इसलिये वृत्तियों का उफान होता है कि -- मैं आत्मा, कर्म से 
सम्बन्ध से युक्त हूँ अथवा कर्म के सम्बन्ध से रहित हूँ -- इस 
प्रकार दो नयों के दो विकल्प उठते हैं, परन्तु 'कर्म के सम्बन्ध से 
युक्त हूँ अथवा कर्म के सम्बन्ध से रहित हूँ अर्थात बद्ध हूँ या 
अबड्ड हूँ' ऐसे दो प्रकार के भेद का भी एक स्वरूप में कहाँ 
अवकाश है ? स्वरूप तो नयपक्ष की अपेक्षाओं से परे है। एक 

प्रकार के स्वरूप में दो प्रकार की अपेक्षायें नहीं हैं| मैं शुभाशुभभाव 
से रहित हूँ, इस प्रकार के विचार में लगना भी एक पक्ष है, 
इससे भी उसपार स्वरूप है; स्वरूप तो पक्षातिक्रान्त है, वही 
सम्यग्दर्शन का विषय है, अर्थात्‌ उसी के लक्ष्य से सम्यग्दर्शन 
प्रगट होता है; इसके अतिरिक्त सम्यग्दर्शन प्रगट करने का 

दूसरा कोई उपाय नहीं है। 

'सम्यग्दर्शन का स्वरूप क्‍या है ? देह की किसी क्रिया 
से सम्यग्दर्शन नहीं होता, जड़कर्मों से नहीं होता, अशुभराग 

अथवा शुभराग के लक्ष्य से भी सम्यग्दर्शन नहीं होता और 
मैं पुण्य-पाप के परिणामों से रहित ज्ञायकस्वरूप हूँ' -- 

ऐसा विचार भी स्वरूप का अनुभव कराने के लिये समर्थ 
नहीं है। मैं ज्ञायक हूँ', इस प्रकार के विचार में जो अटका 
सो वह भेद के विचार में अटक गया है, उसे भी सम्यग्दर्शन 
नहीं होता। स्वरूप तो ज्ञाता-दृष्टा है, उसका अनुभव ही 

सम्यग्दर्शन है। भेद के विचार में अटक जाना, सम्यग्दर्शन 
का स्वरूप नहीं है। 

जो वस्तु है, वह अपने-आप परिपूर्ण स्वभाव से भरी हुई है। 
आत्मा का स्वभाव, पर की अपेक्षा से रहित एकरूप है। कर्मों के 

सम्बन्ध से युक्त हूँ अथवा कर्मों के सम्बन्ध से रहित हूँ; इस प्रकार 
की अपेक्षाओं से उस स्वभाव का लक्ष्य नहीं होता। यद्यपि 

आत्मस्वभाव तो अबन्ध ही है, परन्तु ' मैं अबन्ध हूँ', इस प्रकार के 

विकल्प को भी छोड़कर निर्विकल्प ज्ञात-दूष्टा निरपेक्ष स्वभाव का 
लक्ष्य करते ही सम्यग्दर्शन प्रगट होता है। 

हे प्रभु! तेरी प्रभुता की महिमा अन्तरद्ड में परिपूर्ण है। अनादि 
काल से उसकी सम्यक्‌ प्रतीति के बिना उसका अनुभव नहीं 

होता। अनादि काल से परलक्ष्य किया है, किन्तु स्वभाव का लक्ष्य 
नहीं किया है । शरीरादि में तेरा सुख नहीं है, शुभराग मे तेरा सुख 

नहीं है और ' शुभराग रहित मेरा स्वरूप है ', इस प्रकार के भेद- 
विचार में भी तेरा सुख नहीं है; इसलिए उस भेद के विचार में 
अटक जाना भी अज्ञानी का कार्य है और उस नयपक्ष के 

भेद का लक्ष्य छोड़कर, अभेद ज्ञातास्वभाव का लक्ष्य करना, 

वह सम्यग्दर्शन है और उसी में सुख है। अभेदस्वभाव का 
लक्ष्य कहो, ज्ञातास्वभाव का अनुभव कहो, सुख कहो, 
धर्म कहो अथवा सम्यग्दर्शन कहो --वह सब यही है। 

विकल्प रखकर स्वरूप का अनुभव नहीं हो सकता :-- 

TOISAS AIS AT का लक्ष्य, नय के द्वारा नहीं होता। 

कोई किसी महल में जाने के लिये चाहे जितनी तेजी से मोटर 
दौडाये 

झ्ये, किन्तु वह महल के दरवाजे तक ही जाएगी, मोटर के 

साथ महल के अन्दर कमरे में नहीं घुसा जा सकता। मोटर चाहे 
जहाँ तक भीतर ले जाए, किन्तु अन्त में तो मोटर से उतरकर स्वयं 
ही भीतर जाना पड़ता है; इसी प्रकार नयपक्ष के विकल्पोंवाली 

मोटर चाहे जितनी दौड़ाये ' मैं ज्ञायक हूँ, अभेद हूँ, शुद्ध हूँ, --ऐसे 
विकल्प करे तो भी स्वरूप के आँगन तक ही जाया जा सकता है, 
किन्तु स्वरूपानुभव करते समय तो वे सब विकल्प छोड़ देने ही 
पड़ते हैं। विकल्प रखकर स्वरूपानुभव नहीं हो सकता। नयपक्ष 
का ज्ञान, उस स्वरूप के आँगन में आने के लिये आवश्यक है '। 

“मैं स्वाधीन ज्ञानस्वरूपी आत्मा हूँ, कर्म जड़ हैं, जड़कर्म मेरे 
स्वरूप को नहीं रोक सकते, मैं विकार करूँ तो कर्मों को निमित्त 

कहा जा सकता है, किन्तु कर्म मुझे विकार नहीं कराते क्योंकि 

दोनों द्रव्य भिन हैं, वे कोई एक-दूसरे का कुछ नहीं करते; मैं जड़ 
का कुछ नहीं करता और जड़ मेरा कुछ नहीं करता । जो राग-द्वेष 
होता है, उसे कर्म नहीं कराता तथा वह परवलस्तु में नहीं होता; किन्तु 

मेरी अवस्था में होता है। वह राग-द्वेष मेरा स्वभाव नहीं है । निश्चय 
से मेरा स्वभाव रागरहित ज्ञानस्वरूप है '; इस प्रकार सभी पहलुओं 
का (नयों का) ज्ञान पहले करना चाहिए, किन्तु जब तक इतना 
करता है, तब तक भी भेद का लक्ष्य है। 

भेद के लक्ष्य से अभेद आत्मस्वरूप का अनुभव नहीं हो 
सकता, तथापि पहले उन भेदों को जानना चाहिए, जब इतना जान 

ले, तब समझना चाहिए कि वह स्वरूप के आँगन तक आया है। 
बाद में जब अभेद का लक्ष्य करता है, तब भेद का लक्ष्य छूट जाता 
है और स्वरूप का अनुभव होता है, अर्थात्‌ अपूर्व सम्यग्दर्शन 
प्रगट होता है । इस प्रकार यद्यपि स्वरूपोन्मुख होने से पूर्व नयपक्ष 

केविचार होते तो हैं परन्तु वे नयपक्ष के कोई भी विचार, स्वरूपानुभव 

में सहायक नहीं होते। 

सम्यग्दर्शन और सम्यग्ज्ञान का सम्बन्ध किसके 
साथ है ? :-- 

सम्यग्दर्शन, निर्विकल्प सामान्यगुण है, उसका मात्र निश्चय 

अखण्ड स्वभाव के साथ ही सम्बन्ध है, अखण्ड द्रव्य जो भड़ 

-भेदरहित है, वही सम्यग्दर्शन को मान्य है । सम्यग्दर्शन पर्याय को 
स्वीकार नहीं करता, किन्तु सम्यग्दर्शन के साथ जो सम्यग्ज्ञान 

रहता है, उसका सम्बन्ध निश्चय-व्यवहार दोनों के साथ है, अर्थात्‌ 
निश्चय -अखण्ड स्वभाव को तथा व्यवहार में पर्याय के जो भक्ु- 

भेद होते हैं, उन सबको सम्यग्ज्ञान जान लेता है । सम्यग्दर्शन एक 

निर्मल पर्याय है, किन्तु सम्यग्दर्शन स्वयं अपने को यह नहीं 
जानता कि मैं एक निर्मल पर्याय हूँ । सम्यग्दर्शन का एक ही विषय 
अखण्डद्रव्य है; पर्याय, सम्यग्दर्शन का विषय नहीं है। 

प्रश्न -- सम्यग्दर्शन का विषय अखण्ड है और वह पर्याय 

को स्वीकार नहीं करता, तब फिर सम्यग्दर्शन के समय पर्याय 

कहाँ चली गयी ? सम्यग्दर्शन स्वयं पर्याय है, क्या पर्याय, द्रव्य से 
भिन्‍न हो गयी ? 

उत्तर -- सम्यग्दर्शन का विषय तो अखण्डद्रव्य ही है। 
सम्यग्दर्शन के विषय में द्रव्य-गुण-पर्याय का भेद नहीं है । द्रव्य- 

गुण से अभिन्न वस्तु ही सम्यग्दर्शन को मान्य है। अभेद वस्तु का 

लक्ष्य करने पर जो निर्मल पर्याय प्रगट होती है, वह सामान्य वस्तु 
के साथ अभेद हो जाती है। सम्यग्दर्शनरूप जो पर्याय है, उसे भी 

सम्यग्दर्शन स्वीकार नहीं करता; एक समय में अभेद परिपूर्ण द्रव्य 

ही सम्यग्दर्शन को मान्य है। मात्र आत्मा को सम्यग्दर्शन तो प्रतीति 
मे लेता है, किन्तु सम्यग्दर्शन के साथ प्रगट होनेवाला सम्यग्ज्ञान, 

सामान्य-विशेष सबको जानता है; सम्यग्दर्शनपर्याय को और निमित्त 
को भी जानता है, सम्यग्दर्शन को भी जाननेवाला सम्यगज्ज्ञान ही है। 

श्रद्धा और ज्ञान कब सम्यक्‌ हुए ? :-- 

उदय, उपशम, क्षयोपशम अथवा क्षायिकभाव इत्यादि कोई 

भी सम्यग्दर्शन का विषय नहीं है, क्योंकि वे सब पर्यायें हैं। सम्यग्दर्शन 

का विषय, परिपूर्ण द्रव्य है। पर्याय को सम्यग्दर्शन स्वीकार नहीं 
करता। मात्र वस्तु का जब लक्ष्य किया, तब श्रद्धा सम्यक्‌ हुई, 

साथ ही साथ सम्यग्ज्ञान हुआ। ज्ञान सम्यक्‌ कब हुआ ? ज्ञान का 
स्वभाव सामान्य-विशेष सबको जानना है; जब ज्ञान ने सम्पूर्ण 

द्रव्य को, प्रगट पर्याय को और विकार को ज्यों का त्यों जानकर 

इस प्रकार का विवेक किया कि “जो परिपूर्ण स्वभाव है सो हैं हूँ 
और जो विकार है सो मैं नहीं हूँ', तब वह सम्यक्‌ हुआ। सम्यग्ज्ञान, 
सम्यग्दर्शनरूप प्रगट पर्याय को और और सम्यग्दर्शन की विषयभूत 
परिपूर्ण वस्तु को तथा अवस्था की कमी को जैसा है, बैसा जानता है। 

ज्ञान में अवस्था की स्वीकृति है। इस प्रकार सम्यग्दर्शन तो 
एक निश्चय को ही (अभेदस्वरूप को ही) स्वीकार करता है और 

सम्यग्दर्शन का अविनाभावी (साथ ही रहनेवाला) सम्यग्ज्ञान, 

निश्चय और व्यवहार दोनों को बराबर जानकर विवेक करता है । 

यदि निश्चय-व्यवहार दोनों को न जाने तो ज्ञान प्रमाण (सम्यक्‌) 

नहीं हो सकता । यदि व्यवहार को लक्ष्य करे तो दृष्टि खोटी (विपरीत) 
ठहरती है और जो व्यवहार को जाने ही नहीं तो ज्ञान मिथ्या ठहरता 

है। ज्ञान, निश्चय-व्यवहार का विवेक करता है, इसलिए वह 
सम्यक्‌ है (समीचीन है ) और दृष्टि, व्यवहार के लक्ष्य को छोड़कर 
निश्चय को स्वीकार करे तो सम्यक्‌ है। 

सम्यग्दर्शन का विषय क्या है ? और मोक्ष का परमार्थ 

कारण कौन है ? :-- 

सम्यग्दर्शन के विषय में मोक्षपर्याय और द्रव्य, इसमें भेद नहीं 

है; द्रव्य ही परिपूर्ण है, वह सम्यग्दर्शन को मान्य है । बन्ध-मोक्ष भी 
सम्यग्दर्शन को मान्य नहीं; बन्ध-मोक्ष की पर्याय, साधकदशा का 

भक्गक- भेद, इन सभी को सम्यग्ज्ञान जानता है। 

सम्यग्दर्शन का विषय परिपूर्ण द्रव्य है, वही मोक्ष का 
परमार्थकारण है। पञ्च महाव्रतादि को अथवा विकल्प को मोक्ष 

का कारण कहना, वह स्थूल व्यवहार है और सम्यग्दर्शन-ज्ञान- 
चारित्ररूप साधक अवस्था को मोक्ष का कारण कहना भी व्यवहार 
है, क्योंकि उस साधक अवस्था का भी जब अभाव होता है, तब 
मोक्षदशा प्रगट होती है अर्थात्‌ वह अभावरूप कारण है; इसलिए 
व्यवहार है। 

त्रिकाल अखण्ड वस्तु है, मोक्ष का निश्चय कारण है, किन्तु 

परमार्थ से तो वस्तु में कारण-कार्य का भेद भी नहीं है, कार्य- 

कारण का भेद भी व्यवहार है । एक अखण्ड वस्तु में काय-कारण 

के भेद के विचार से विकल्प होता है; इसलिए वह भी व्यवहार है, 

तथापि व्यवहार में भी कार्य-कारण के भेद हैं अवश्य । यदि कार्य- 

HRY Ae TAM A Sl al Masa Hl We करने के लिये भी 

नहीं कहा जा सकता, इसलिए अवस्था में साधक-साध्य का भेद 

है, परन्तु अभेद के लक्ष्य के समय व्यवहार का लक्ष्य नहीं होता, 

क्योंकि व्यवहार के लक्ष्य में भेद होता है और भेद के लक्ष्य में 

परमार्थ-अभेदस्वरूप लक्ष्य में नहीं आता, इसलिए सम्यग्दर्शन के 

लक्ष्य में अभेद ही होता है, एकरूप अभेद वस्तु ही सम्यग्दर्शन का 

विषय है। 

सम्यग्दर्शन ही शान्ति का उपाय है :-- 

अनादि से आत्मा के अखण्ड रस को सम्यग्दर्शनपूर्वक नहीं 
जाना, इसलिए पर मैं और विकल्प में जीव, रस को मान रहा है, 

परन्तु मैं अखण्ड एकरूप स्वभाव हूँ, उसी में मेरा रस है; पर में 
कहीं भी मेरा रस नहीं है; इस प्रकार स्वभावदृष्टि के बल से एकबार 

सबको नीरस बना दो । जो शुभ विकल्प उठते हैं, वे भी मेरी शान्ति 

के साथक नहीं हैं, मेरी शान्ति मेरे स्वरूप में है; इस प्रकार स्वरूप 

के रसानुभव में समस्त संसार को नीरस बना दे तो तुझे सहजानन्द 

-स्वरूप के अमृतरस की अपूर्व शान्ति का अनुभव प्रगट होगा, 
उसका उपाय सम्यग्दर्शन ही है। 

संसार का अभाव सम्यग्दर्शन से ही होता है :-- 

अनन्त काल से अनन्त जीव संसार में परिभ्रमण कर रहे हैं 

और अनन्त काल में अनन्त जीव सम्यग्दर्शन के द्वारा पूर्ण स्वरूप 
की प्रतीति करके मुक्ति को प्राप्त हुए हैं ।इस जीव ने संसारपक्ष तो 
अन दि से ग्रहण किया है, परन्तु सिद्ध का पक्ष कभी ग्रहण नहीं 

किया। अब सिद्ध का पक्ष करके अपने सिद्धस्वरूप को जानकर, 

संसार का अभाव करने का अवसर आया है और उसका उपाय 

एकमात्र सम्यग्दर्शन ही है। 

धर्म के लिए प्रधानतया दो वस्तुओं की आवश्यकता है। 1.- 

क्षेत्र-विशुद्धि, 2. यथार्थ बीज 

क्षेत्र-विशुद्धि -- संसार के अशुभ निमित्तों के प्रति जो 
आसक्त है, SSA WAM; AAT Hl TH; HAT की मन्दता; 

देव, शास्त्र, गुरु के प्रति भक्ति तथा सत्‌ की रुचि आदि का होना, 

क्षेत्र-विशुद्धि है । वह प्रथम होती ही है। 

किन्तु केवल क्षेत्र-विशुद्धि से ही धर्म नहीं होता। क्षेत्र-विशुद्धि 
ते प्रत्येक जीव ने अनेकबार की है, क्षेत्र-विशुद्धि (यदि भानसहित 
हो) तो बाह्य साधन है, व्यवहार साधन है। 

पहले क्षेत्र-विशुद्धि के बिना कभी भी धर्म नहीं हो सकता; 

किन क्षेत्र-विशुद्धि के होने पर भी, यदि यथार्थ बीज न हो तो भी 

धर्म नहीं हो सकता। 

यथार्थ बीज -- मेरा स्वभाव निरपेक्ष, बन्ध-मोक्ष के भेद से 

रहित, स्वतन्त्र, परनिमित्त के आश्रय से रहित है । स्वाश्रय स्वभाव 

के बल पर ही मेरी शुद्धता प्रगट होती है; इस प्रकार अखण्ड 

निरपेक्ष स्वभाव की निश्चयश्रद्धा का होना, वह यथार्थ बीज है। 

वही अन्तर साधन अर्थात्‌ निश्चय साधन है। जीव ने कभी अनादि 

बल में स्वभाव की निश्चय श्रद्धा नहीं की है। उस श्रद्धा के बिना 

अनेकबार बाह्य साधन किये, फिर भी धर्म प्राप्त नहीं हुआ। 

इसलिए धर्म में मुख्य साधन है यथार्थ श्रद्धा; और जहाँ यथार्थ 

श्रद्धा होती है, वहाँ बाह्य-साधन होते हैं | बिना यथार्थ श्रद्धा के 

बाह्य साधन से कभी धर्म नहीं होता। 

इसलिए प्रत्येक जीव का प्रथम कर्तव्य आत्मस्वरूप की 

यथार्थ श्रद्धा करना है। अनन्त काल में दुर्लभ मनुष्यपर्याय और 

फिर उसमें उत्तम जैनधर्म तथा सत्‌-समागम का योग मिलने पर 

भी, यदि स्वभाव के बल से सत्‌ की श्रद्धा नहीं की तो फिर चौरासी 

के जन्म -मरण में ऐसी उत्तम मनुष्यपर्याय मिलना दुर्लभ है। 

आचार्य महाराज कहते हैं कि एकबार स्वाश्रय की श्रद्धा करके 

इतना तो कह कि मेरे स्वभाव को 'पर का आश्रय नहीं, ' बस, इस 

प्रकार स्वाश्रय की श्रद्धा करने से तेरी मुक्ति निश्चित है। सभी 

आत्मा प्रभु हैं । जिसने अपनी प्रभुता को मान लिया, वह प्रभु हो 
गया। 

इस प्रकार प्रत्येक जीव का सर्वप्रथम कर्तव्य सत्समागम द्वारा 

स्वभाव की यथार्थ श्रद्धा (सम्यग्दर्शन) करना है । निश्चय से यही 

धर्म (मुक्ति) का प्रथम साधन है। 

( निश्चयश्रद्धा-ज्ञान कैसे प्रगट हो ? ) 

अनेक जीव, दयारूप परिणामों वाले होते हैं, तथापि वे शास्त्रों 

का सच्चा अर्थ नहीं समझ सकते; इसलिए दयारूप परिणाम, 

शास्त्रों के समझने में कारण नहीं हैं । इसी प्रकार मौन धारण करें, 
सत्य बोलें और ब्रह्मचर्य आदि के परिणाम करे, फिर भी शास्त्र का 

आशय नहीं समझ सकते, इसलिए यहाँ ऐसा बताया है कि शुद्धचैतन्य 

-स्वभाव का आश्रय ही सम्यग्ज्ञान का उपाय है; कोई भी मन्द 
-कषायरूप परिणाम, सम्यग्ज्ञान का उपाय नहीं है। 

इस समय शुभपरिणाम करने से पश्चात्‌ सम्यग्ज्ञान का उपाय 

हो जायेगा, यह मान्यता मिथ्या है । अनन्त बार शुभपरिणाम करके 
स्वर्ग में जानेवाले जीव भी शास्त्रों के तात्पर्य को नहीं समझ पाये 
तथा वर्तमान में भी ऐसे अनेक जीव दिखायी देते हैं जोकि वर्षों से 

शुभपरिणाम, मन्दकषाय तथा ब्रत-प्रतिमा आदि करने पर भी 

शास्त्र के सच्चे अर्थ को नहीं जानते, अर्थात्‌ उनके ज्ञान की 

व्यवहारशुद्धि भी नहीं है; अभी ज्ञान की व्यवहारशुद्धि के बिना जो 
चारित्र की व्यवहार शुद्धि करना चाहते हैं, वे जीव, ज्ञान के पुरुषार्थ 
को नहीं समझते | 

ऐसे ही दयादि के भावरूप मन्द-कषाय से भी व्यवहारशुद्धि 
भी नहीं होती और ज्ञान की व्यवहारशुद्धि से आत्मज्ञान नहीं होता। 
आत्मा के आश्रय से ही सम्यग्ज्ञान होता है, यही धर्म है।इस धर्म 

की प्रतीति के बिना तथा वास्तविक व्यवहारज्ञान न होने से जब 

तक शास्त्र के सच्चे अर्थ को न समझ ले, तब तक जीव के 

सम्यग्ज्ञान नहीं हो सकता | दयादिरूप मन्द-कषाय के परिणामों 

से व्यवहारज्ञान की भी शुद्धि नहीं होती। 

बाह्य-क्रियाओं पर परिणामों का आधार नहीं है। कोई द्रव्यलिड्री 

मुनियों के साथ रहता हो और किसी के बाह्यक्रिया बराबर होती हो, 

तथापि एक नववें ग्रैवेयक में जाता है और दूसरा पहले स्वर्ग में, 

क्योंकि परिणामों में कषाय की मन्दता, बाह्य-क्रिया से नहीं होती । 

अब, अन्तरछ्ढ में जो शुभपरिणाम करता है, उससे व्यवहारज्ञान 

की शुद्धि नहीं होती, किन्तु वह यथार्थ ज्ञान के अभ्यास से ही 

होती है।ज्ञान की व्यवहारशुद्धि से भी आत्मस्वभाव का सम्यग्ज्ञान 
नहीं होता, किन्तु अपने परमात्मस्वभाव का रागरहित रूप से 

अनुभव करे, तभी सम्यग्ज्ञान होता है । सम्यग्ज्ञान में पराश्रय नहीं, 

स्वभाव का ही आश्रय है। 

वस्तुस्वभाव ही स्वतन्त्र और परिपूर्ण है, उसे किसी के आश्रय 

की आवश्यकता नहीं है। स्वभाव के आश्रय से ही सम्यग्दर्शन 

होता है। नववें ग्रैवेयक में जानेवाले जीव के देव-शास्त्र-गुरु की 
यथार्थ श्रद्धा, ग्यारह अद्भ का ज्ञान और पज्च महाव्रतों का पालन 

--ऐसे परिणाम होने पर भी, चैतन्यस्वभाव की श्रद्धा करने के 

लिये वे परिणाम काम में नहीं आते। स्वभाव के लक्ष्यपूर्वक 
मन्दकषाय हो तो वहाँ मन्दकषाय की मुख्यता नहीं रही, किन्तु 
शुद्धस्वभाव के लक्ष्य की ही मुख्यता है। स्वभाव की श्रद्धा को 
व्यवहाररत्लनत्रय की सहायता नहीं होती। 

कषाय की मन्दतारूप आचरण के द्वारा श्रद्धा-ज्ञान का व्यवहार 

  नहीं सुधरता। शास्त्र में जड़-चैतन्य को स्वाधीनता, उपादान- 

निमित्त की स्वतन्त्रता बतलायी है; जो यह नहीं समझता, उसके 

ज्ञान का व्यवहार भी नहीं सुधरा है। चैतन्यस्वभाव का ज्ञान तो 
व्यवहार से भी पार है। आत्मज्ञान, वह परमार्थज्ञान है और शास्त्र के 

आशय का यथार्थ ज्ञान, वह ज्ञान का व्यवहार है । जिसके ज्ञान का 

व्यवहार भी ठीक नहीं है, उसके परमार्थज्ञान कैसा ? 

  

  

  

  बाह्मक्रिया तो ज्ञान का कारण नहीं है, किन्तु जो अन्तरद्ध में 

व्यवहार आचरण के मन्दकषायरूप परिणाम होते हैं, वे परिणाम 
भी शास्त्रज्ञान का कारण नहीं होते और स्वभाव का ज्ञान तो शास्त्रज्ञान 

से भी पार है। शास्त्रज्ञान के राग के अवलम्बन को दूर करके, जब 

परमात्मस्वभाव का अनुभव करता है, उस समय सम्यकुश्रद्धा 

होती है। जिस समय श्रद्धा में राग का नाश करके, निज 
परमात्मस्वभाव को अपना जाना, उस समय जीव को परमात्मा ही 

उपादेय है। आत्मा तो त्रिकाल परमात्मा है, किन्तु जब राग के 
आलम्बनरहित होकर उसकी प्रतीति करता है, तब वह उपादेयरूप 

होता है, वह राग के द्वारा नहीं जाना जाता। 

कितनी भक्ति से आत्मा समझ में आता है ? भक्ति से आत्मा 

नहीं समझा जा सकता। कितने उपवासों से आत्मा समझ में 

आयेगा ? उपवास के शुभपरिणामों से आत्मा समझ में नहीं आता। 
कोई भी शुभपरिणाम, सम्यग्ज्ञान की रीति नहीं है, किन्तु जब 
स्वभाव के लक्ष्य से यथार्थ शास्त्र का अर्थ समझता है, तब ज्ञान का 

व्यवहार सुधरता है; पहले ज्ञान के आचरण सुधरे बिना चारित्र के 

आचरण नहीं सुधरते | यदि सम्यग्ज्ञान और सम्यग्दर्शन की रीति 

को ही नहीं जाने तो वह कहाँ से होगा ? अनेक जीव आचरण के 

Shree Kundkund-Kahan Parmarthik Trust, Mambai. 

परिणामों को सुधारकर उसे ज्ञान का उपाय मानते हैं, वे जीव, 

सम्यग्ज्ञान के उपाय को नहीं समझे हैं | व्यवहार का निषेध करके 

परमार्थस्वभाव को समझे बिना व्यवहार का भी सच्चा ज्ञान नहीं हो 

सकता। 

  

  

  

कषाय की मन्दता के द्वारा मिथ्यात्व की मन्दता होती है, उसे 

व्यवहार सम्यग्दर्शन नहीं कहते, किन्तु सच्ची समझ की ओर के 

प्रयत्न से ही व्यवहार-सम्यक्त्व होता है, किन्तु यह व्यवहार 

-सम्यक्त्व भी निश्चय सम्यग्दर्शन का कारण नहीं है। यदि देव 

-शास्त्र-गुरु के लक्ष्य में ही रुक जाये तो सम्यग्दर्शन नहीं होगा। 
जिस समय चिम्मात्रस्वभाव के आश्रय से श्रद्धा-ज्ञान करता है, 

उस समय ही सम्यकृश्रद्धा-ज्ञान प्रगट होता है। चैतन्य की श्रद्धा 
चैतन्य के द्वारा ही होती है; राग के द्वारा या पर के द्वारा नहीं होती । 

बाह्य-क्रियाओं के आश्रय से कषाय की मन्दता नहीं होती 

और कषाय की मन्दता से पर्याय की स्वतन्त्रता की श्रद्धा नहीं 

होती। 

दयादि के परिणामों का पुरुषार्थ तो करते हैं, किन्तु वर्तमान 

पर्याय स्वतन्त्र है --ऐसी व्यवहारश्रद्धा का उपाय उससे भिन्‍न 

प्रकार का है। परजीव के कारण या परद्व॒व्यों के कारण मेरे दयादिरूप 

परिणाम हुए हैं अथवा कर्म के कारण रागादि हुए - ऐसी 

मान्यतापूर्वक कषाय की मन्दता करे, किन्तु उस मन्दकषाय में 

व्यवहारश्रद्धा करने की शक्ति नहीं है तो फिर उससे सम्यग्दर्शन तो 
हो ही कैसे सकता है ? 

पर के कारण मेरे परिणाम नहीं होते; में अपने से ही कषाय की 

मन्दता करता हूँ। पर के कारण या कर्म के कारण मेरी पर्याय में 

रागादि नहीं होते-ऐसी पर्याय की स्वतन्त्रता की श्रद्धा, वह व्यवहार 

श्रद्धा है । मिथ्यात्व के रस को मन्द करके पर्याय की स्वतन्त्रता की 

श्रद्धा करने की जिसकी शक्ति नहीं है, उस जीव के सम्यग्दर्शन 

नहीं होता । यदि इस समय पर्याय की स्वतन्त्रता माने तो मिथ्यात्व 

मन्द होता है और उसको व्यवहार-सम्यकत्व कहते हैं | मात्र कषाय 

की मन्दता के द्वारा मिथ्यात्व की मन्दता हो, उसे व्यवहार-सम्यक्त्व 

नहीं कहते, क्योंकि श्रद्धा और चारित्र की पर्याय भिन्‍न-भिन्‍न है। 

जो जीव, जड़ की क्रिया अथवा कर्म के कारण आत्मा के 

परिणाम मानते हैं, उन्होंने परिणामों की स्वतन्त्रता भी नहीं मानी है। 

यदि वे शुभभाव करें तो भी उनके मिथ्यात्व की मन्दता यथार्थ रीति 

से नहीं होती और वे द्रव्यलिड्री से भी छोटे हैं। जिनके अशुभपरिणाम 
होते हैं, ऐसे जीवों की अभी बात नहीं है, किन्तु यहाँ तो 
मन्दकषायवाले जीवों की बात है । जो जीव अपने परिणामों को 

स्वतन्त्रता को नहीं जानते, उनके मन्दकषाय होने पर भी, 

व्यवहारश्रद्धा तक नहीं होती। 

जो जीव, पर्याय की स्वतन्त्रता मानते हुए भी, पर्यायबुद्धि में 

अठके हैं, वे जीव भी मिथ्यादृष्ठि हैं। 

जो अंश स्वतन्त्र हैं, ऐसी व्यवहारश्रद्धा करने की शक्ति कषाय 

की मन्दता में नहीं है। मैं अपने परिणामों में अटका हूँ, इसी से 
विकार होता है -- ऐसी अंश की स्वतन्त्रता माने तो स्वयं उसका 

निषेध करे, किन्तु यदि ऐसा माने कि पर विकार कराता है, तो स्वयं 

कैसे उसका निषेध कर सकता है ? निमित्त या संयोग से मेरे 

परिणाम नहीं होते - इस प्रकार अंश की स्वतन्त्रता स्वीकार 

करके त्रिकाल स्वभाव में उस अंश का निषेध करना ही 

निशएुचय श्रद्धासम्यग्दर्शन है। 

कषाय की मन्दता वह उस समय की पर्याय का स्वतन्त्र कार्य 

है, तथापि जो जीव, देव-शास्त्र-गुरु से लाभ और कर्म से हानि 

मानते हैं, उनके व्यवहारश्रद्धा भी नहीं है, तब वे अंश का निषेध 

करके त्रिकाली स्वभाव की श्रद्धा क्‍यों करेंगे ? कषाय Hl Aad 

तो अभव्य भी अनन्त बार करते हैं । पर्याय स्वतन्त्र है - ऐसी अंश 

की स्वतन्त्रता को स्वीकार किये बिना मिथ्यात्व का रस भी 

यथार्थरूप से मन्द नहीं होता। 

प्रझ्न -- कषाय की मन्दता या मिथ्यात्व-रस की मन्दता 

-इन दोनों में से कोई भी मोक्षमार्गरूप नहीं है, तो उनमें क्या अन्तर 

है? 

उत्तर -- यहाँ दोनों के पुरुषार्थ का अन्तर बतलाना है; किन्तु 
पर्याय की स्वतन्त्रता स्वीकार करने से कहीं मोक्षमार्ग नहीं हो 
जाता। पर्याय की स्वतन्त्रता भी अनन्त बार मानी, तथापि सम्यग्दर्शन 

नहीं हुआ, किन्तु यहाँ व्यवहार से उन दोनों में जो अन्तर है, वह 

बतलाना है। 

कषाय की मन्दता करने से कहीं व्यवहारश्रद्धा नहीं होती, 

क्योंकि व्यवहारश्रद्धा का पुरुषार्थ उससे भिन्‍न है। यद्यपि है तो 

दोनों पुण्य और दोनों मिथ्यात्व; किन्तु मिथ्यात्व के रस की अपेक्षा 
से उनमें अन्तर है। 

जिस प्रकार कुगुरु-कुदेव-कुशास्त्र की श्रद्धा और आत्मज्ञान 

बिना सुदेवादि की श्रद्धा दोनों मिथ्यात्व हैं, तथापि कुदेवादि की 
श्रद्धा में तीव्र मिथ्यात्व है और सुदेवादि की श्रद्धा में मन्द; इसी 
प्रकार यहाँ भी समझना चाहिए । दो जीव, शुभभाव करते हैं, उनमें 

से एक अपनी पर्याय को स्वतन्त्र नहीं मानता तथा दूसरा, शास्त्रादि 

के ज्ञान से पर्याय की स्वतन्त्रता मानता है, उनमें पहले जीव को 

व्यवहारज्ञान भी यथार्थ नहीं है, दूसरे जीव को व्यवहारज्ञान है। इस 
अपेक्षा से दोनों के पुरुषार्थ में अन्तर समझना चाहिए; परमार्थ से 

दोनों समान हैं। 

पहले पर्याय को स्वतन्त्र समझे बिना कौन त्रिकाली स्वभाव 
की ओर उन्मुख होगा ? व्यवहारश्रद्धा, मोक्षमार्ग नहीं है, किन्तु 
पर्याय की स्वतन्त्रता का ज्ञान, अपने शुद्ध चैतन्यस्वभाव की ओर 
उन्मुख होने के लिये प्रयोजनभूत है । जो वर्तमान पर्याय की स्वतन्त्रता 
को नहीं मानता, वह सर्व विभावों से रहित चैतन्य को कैसे मानेगा ? 

जो राग की स्वतन्त्रता नहीं मानता, वह रागरहित स्वभाव को भी 

नहीं मानेगा। 

यहाँ पर यह बताया है कि मात्र कषाय की मन्दता में अनेक 
जीव लग जाते हैं, किन्तु उन्हें व्यवहारश्रद्धा तक नहीं होती, उनके 

मिथ्यात्वरस की यथार्थ मन्दता नहीं होती | जो जीव, पर्याय की 

स्वतन्त्रता मानते हैं, उनके कषाय की मन्दता तो सहज ही होती है; 

किन्तु वह मोक्षमार्ग नहीं है । जब अपने स्वभाव को स्व से परिपूर्ण 
और सर्वविभावों से रहित माने तथा पर्याय के लक्ष्य को गौण करके 
ध्रुव चैतन्यस्वभाव का आश्रय ले, उस समय स्वभाव की श्रद्धा से 

ही सम्यग्दर्शन होता है। 

आजकल के कुछ त्यागी-ब्रतधारियों की व्यवहारश्रद्धा भी 

सच्ची नहीं है । जो यह नहीं जानते कि अपने परिणाम स्वतन्त्र हैं, 
उनके तो दर्शनशुद्धि का व्यवहार भी यथार्थ नहीं है; मिथ्यात्व की 
मन्दता भी वास्तविक नहीं है । वस्तुस्वरूप ही ऐसा है, वह किसी 
की अपेक्षा नहीं रखता । त्यागादि के शुभपरिणामों द्वारा वस्तुस्वरूप 
की साधना नहीं हो सकती। 

त्रैकालिक स्वभाव स्वतन्त्र है। उसका प्रत्येक अंश स्वतन्त्र 
है। मेरे त्रिकालस्वभाव में रागादि परिणाम नहीं हैं; इस प्रकार 
स्वभावदृष्टि करके पर्यायबुद्धि को छोड़ दे, तभी सम्यग्दर्शन होता है 
और मोक्षमार्ग भी तभी होता है द्रव्यलिड़ी जीव, पर्याय को तो 
स्वतन्त्र मानते हैं; किन्तु पर्यायबुद्धि को नहीं छोड़ते, त्रिकाली स्वभाव 
का आश्रय नहीं करते, इसी से उनके मिथ्यात्व रहता है। वे जीव, 

शास्त्र में लिखा हुआ अधिक मानते हैं, किन्तु स्व में स्थिर नहीं होते; 
परलक्ष्य से पर्याय की स्वतन्त्रता मानते हैं, किन्तु यथार्थतया स्वभाव 

में रागादि भी नहीं है -- ऐसी श्रद्धा के बिना परमार्थ से अंश को 
स्वतन्त्रता की मान्यता भी नहीं कही जाती । 

“कर्म विकार कराते हैं अथवा निमित्ताधीन होकर विकार 

करना पड़ता है '--इत्यादि प्रकार से जिन्होंने पर्याय को पराधीन 
माना है, उन जीवों ने तो उपादान-निमित्त को ही एकमेक माना है। 
निमित्त के कारण अपनी पर्याय न माने, किन्तु ऐसा माने कि वह 

स्वतन्त्र है; तथापि पर्याय में जो विकार होता है, उसे स्वरूप 

मानकर अटक जाये तो यह भी मिथ्यात्व है। 

जो यह मानते हैं कि परद्व॒व्यों की क्रिया से अपने परिणाम होते 
हैं, उनके मन्दकषाय होने पर भी, मिथ्यात्व कर रस यथार्थतया 

मन्द नहीं पड़ता तथा शास्त्रज्ञान भी सच्चा नहीं होता। 

  मेरी पर्याय, परद्रव्य से नहीं होती; किन्तु स्वतन्त्र मुझसे ही 

होती है -- इस प्रकार पर्याय की स्वतन्त्रता को माने, तब मिथ्यात्व 

का रस मन्द होता है और सच्चा शास्त्रज्ञान भी होता है, उसे 

व्यवहारश्रद्धा-ज्ञान कहते हैं, वहाँ कषाय की मन्दता होती है; 

किन्तु अभी पर्यायदृष्टि है, इसलिए सम्यग्दर्शन नहीं होता। 

जो त्रैकालिक चैतन्यस्वभाव है, वह अंशमात्र (पर्याय जितना) 

नहीं है; चैतन्य तो स्वभाव से परिपूर्ण और विभाव से रहित है - 
ऐसी श्रद्धा ही सम्यग्दर्शन है, वही अपूर्व पुरुषार्थ एवं मोक्षमार्ग है। 
मन्दकषाय का पुरुषार्थ अपूर्व नहीं है, वह तो जीव ने अनन्त बार 

किया है; इसलिए उसे सीखना नहीं पड़ता, क्योंकि वह कोई नवीन 

नहीं है, किन्तु जीव ने सम्यग्दर्शन और सम्यग्ज्ञान का उपाय कभी 

भी नहीं किया; इसलिए यही अपूर्व है और वही कल्याण का 

कारण है। 

जीवों ने श्रद्धा और ज्ञान का व्यवहार तो अनन्त बार सुधारा है, 

तथापि निश्चयश्रद्धा-ज्ञान के अभाव के कारण उनका हित नहीं 

हुआ। अधिकांश लोग, धर्म के नाम पर बाह्य-क्रियाकाण्ड में ही 

अटक गये हैं, उनके तो व्यवहार श्रद्धा-ज्ञान भी यथार्थ नहीं होता; 

इसलिए यहाँ यथार्थ समझाया है कि ब्रत, प्रतिमा अथवा दया, 

दानादि के शुभपरिणामों से व्यवहारश्रद्धा-ज्ञान नहीं होते, वे उसके 
उपाय नहीं हैं| व्यवहारश्रद्धा-ज्ञान कैसे होते हैं तथा सम्यग्दर्शन 

-सम्यग्ज्ञान कैसे प्रगट होते हैं ? वह यहाँ पर समझाया है। 

सम्यक्त्व की महिमा 

MIAH क्या करे ? 

हे श्रावक ! संसार के दु:खों को क्षय करने के लिये परमा शुद्ध 
सम्यक्त्व को धारण करके और उसे मेरुपर्वतसमान निष्कम्प रखकर 

उसी को ध्यान में ध्याते रहो !......... ( -म्रोक्षपाहुड-८६ ) 

सम्यक्त्व से ही सिद्धि 

अधिक क्‍या कहा जाये ? भूतकाल में जो महात्मा सिद्ध हुए हैं 

और भविष्यकाल में जो होंगे, वह सब इस सम्यक्त्व का ही 

माहात्म्य है --ऐसा जानो । ( --मोक्षपहुड-८८ ) 

शुद्ध सम्यग्दृष्टि को धन्य है! 
सिद्धिकर्ता - ऐसे सम्यक्त्व को जिसने स्वप्न में भी मलिन 

नहीं किया है, उस पुरुष को धन्य है, वह सुकृतार्थ है, वही वीर है 

और वही पण्डित है | (--ग्रोक्षपाहुड-८ ९ ) 

सम्यक्त्व के प्रताप से पवित्रता 

श्री गणधरदेवों ने सम्यग्दर्शन-सम्पन्न चाण्डाल को भी 

देवसमान कहा है। भस्म में छुपी हुई अग्नि की चिनगारी की भाँति 
वह आत्मा, चाण्डाल देह में विद्यमान होने पर भी, सम्यग्दर्शन के 

प्रताप से वह पवित्र हो गया है, इससे वह देव है। 

(-शलकरण्डश्ावकाचार- २८ ) 

जीव को कल्याणकारी कौन? 

तीन काल और तीन लोक में प्राणियों को सम्यक्त्व के समान 

अन्य कोई श्रेयरुप नहीं है और मिथ्यादर्शन के समान अन्य कोई 
अहितरूप नहीं है | (-?लकरण्डश्रवकाचार-३ ४ ) 

सर्वगुणों की शोभा सम्यग्दर्शन से है 

जिस प्रकार नगर की शोभा दरवाजों से है, मुख की शोभा 

आँखों से है और वृक्ष की स्थिरता मूल से है; उसी प्रकार ज्ञान, 
चारित्र, तप और वीर्य की शोभा सम्यग्दर्शन से है। 

(- भगवती आराधना, पृष्ठ-9४० ) 

  

  

शान्तभाव, ज्ञान, चारित्र और तप - ये सब यदि सम्यग्दर्शन - 

रहित हों तो पुरुष को पत्थर की भाँति बोझसमान हैं; यदि उनके 
साथ सम्यग्दर्शन हो तो वे महामणिसमान पूज्य हैं। 

( -आत्मानुशासन- १५ 2 

लक्ष चौरासी योनि में, भटका काल अनन्त। 
पर सम्यक्त्व तू नहिं लहा, सो जानो निर्भान्त ॥ 

(-योगसार- २५ 

यह जीव अनादि काल से चौरासी लाख योनियों में भटक रहा 

है, परन्तु वह कभी सम्यक्त्व को प्राप्त नहीं हुआ - ऐसा हे जीव ! 
तू निःसन्देह जान! 

चार गति दुःख से डरे, तो तज सब परभाव। 

शुद्धात्म चिन्तन करि, लो शिव सुख का भाव॥ 
(-कोयसार-५ 2) 

हे जीव ! यदि तू चार गति के भ्रमण से डरता हो तो परभावों का 

त्याग कर, और निर्मल आत्मा का ध्यान कर, जिससे तुझे शिवसुख 

की प्राप्ति हो। 

निज रूप के जो अज्ञ जन, करे पुण्य बस पुण्य । 
तदपि भ्रमत संसार में, शिव सुख से हो शून्य ॥ 

(-कोेयसार-१५ 2 

हे जीव ! यदि तू आत्मा को न जाने और मात्र पुण्य-पुण्य ही 

करता रहेगा तो भी तू सिद्धिसुख को प्राप्त नहीं कर सकेगा; किन्तु 

पुन:-पुन: संसार में परिभ्रमण करेगा। 

निज दर्शन ही श्रेष्ठ है, अन्य न किडिचत्‌ मान । 

हे योगी! शिव हेतु अब, निश्चय तू यह जान ॥ 
(-कोगसार- १६ 2 

हे योगी | एक परम आत्मदर्शन ही मोक्ष का कारण है, इसके 

अतिरिक्त अन्य कोई भी मोक्ष का कारण नहीं है - ऐसा तू निश्चय 
से समझ। 

  

गृहकार्य करते हुए, हेयाहेय का ज्ञान। 
ध्यावे सदा जिनेश पद, शीघ्र लहे निर्वाण॥ 

(-योगसार- १८ ) 

गृह-व्यवहार में रहने पर भी, जो भव्य जीव, हेय-उपादेय को 

समझता है और जिन भगवान को निरन्तर ध्याता है, वह शीघ्र 

निर्वाण को प्राप्त होता है। 

जिनवर अरु शुद्धातम में, भेद न किड्चित्‌ जान। 
मोक्षार्थ हे योगिजन! निश्चय से तू यह मान॥ 

(-योगसार- २० 

मोक्ष प्राप्त करने के लिए, हे योगी ! शुद्धात्मा और जिन भगवान 

में किज्चित्‌ भी भेद न समझो -इस प्रकार निश्चय से मानो। 

जब तक एक न जानता, परम पुनीत स्वभाव। 

ब्रत-तप सब अज्ञानी के, शिव हेतु न कहाय ॥ 
(-योगसार- २९ 2 

जब तक एक परम शुद्ध पवित्रभाव का ज्ञान नहीं होता, तब 

तक मूढ़ लोगों को जो ब्रत, तप, संयम और मूलगुण हैं, वे मोक्ष के 

कारण नहीं कहलाते । 

धन्य अहो! भगवन्त बुध, जो त्यागे परभाव। 
लोकालोक प्रकाश कर, जाने विमल स्वभाव ॥ 

विरला जाने तत्त्व को, श्रवण करे अरु कोई। 
विरला ध्यावे तत्त्व को, विरला amt aig 

(-कोग्सार ६४, ६६» 

अहो ! उन भगवान ज्ञानियों को धन्य है कि जो परभाव का 

त्याग करते हैं और लोकालोक-प्रकाशक-ऐसे आत्मा को 

जानते हैं | विरले ज्ञानीजन ही तत्त्व को जानते हैं, विरले जीव ही 

तत्त्व का श्रवण करते हैं, विरले जीव ही तत्त्व का ध्यान करते हैं 

और fare जीव ही तत्त्व को अन्तर में धारण करते हैं। 

सम्यग्दृष्टि जीव का, दुर्गति गमन न होय। 

यद्यपि जाय तो दोष नहिं, पूर्व कर्म क्षय होय ॥ 
(-वोगसार-८८ 2 

सम्यग्दृष्टि जीव, दुर्गति में नहीं जाते। (पूर्वबद्ध आयु के 

कारण) कदाचित्‌ जायें; तथापि वह उनके सम्यक्त्व का दोष नहीं 

है, परन्तु उलट पूर्वकर्मों का क्षय ही करते हैं। 

रमें जो आत्मस्वरूप में, तजकर सब व्यवहार। 
सम्यग्दृष्टि जीव वह, शीघ्र होय भवपार॥ 

(-योगसार-८ ९ ) 

जो सर्व व्यवहार को छोड़कर, आत्मस्वरूप में रमणता करते 

हैं, वे सम्यग्दृष्टि जीव हैं और वे शीघ्र ही संसार-सागर से पार हो 
जाते हैं। 

सिद्ध हुये अरु होंयगे, हैं अब भी भगवन्त। 
आतम दर्शन से हि यह, जानो होय निःशड्ढू ॥ 

(-योगसार- १ ०७ ) 

जो सिद्ध हो गये हैं, भविष्य में होंगे और वर्तमान में हो रहे हैं 

-- वे सब निश्चय से आत्मदर्शन (सम्यग्दर्शन) द्वारा ही सिद्ध 

होते हैं -- ऐसा नि:शड्डूतया जानो । 

श्री जिनेन्द्र देब-कथित मुक्तिमार्ग 

सम्यग्दर्शन-सम्यग्ज्ञान-सम्यक्चारित्र-इन तीन स्वरूप 

मोक्षमार्ग है; उसी से संवर-निर्जरारूप क्रिया होती है। 

C "तत्वानुआसन गाथा ८, २४ ) 

सर्व दुःखों की परम-औषधि 

जो प्राणी कषाय के आताप से तप्त हैं, इन्द्रियविषयरूपी योग 

से मूर्च्छित हैं और इष्ट-वियोग तथा अनिष्ट-संयोग से खेद-खिन्न 
हैं - उन सबके लिये सम्यक्त्व परम हितकारी औषधि है। 

( ->सारसमुच्चय- 8८ ) 

सम्यक्त्वी सर्वत्र सुखी 

सम्यग्दर्शससहित जीव का नरकवास भी श्रेष्ठ है, परन्तु 

सम्यग्दर्शनरहित जीव का स्वर्ग में रहना भी शोभा नहीं देता, क्योंकि 

आत्मस्वभाव बिना स्वर्ग में भी वह दु:खी है । जहाँ आत्मज्ञान है, 

वहीं सच्चा सुख है। (-सारसमुच्चय -३९ 2 

निर्वाण और परिभ्रमण 

जो जीव, सम्यग्दर्शन से युक्त है, उस जीव को निश्चित ही 

निर्वाण का संगम होता है और मिथ्यादृष्टि जीव को सदैव संसार में 

परिभ्रमण होता है। (-सारसमुच्चय -४१ ) 

कौन भवदुःख का नाश करता है ? 

सम्यक्त्वभाव की शुद्धि द्वारा जो जीव, विषयों के सड् से 

रहित है और कषायों का विजयी है, वही जीव, भवभय के दु:खों 

को नष्ट कर देता है। (-सारसमुच्चय -५० ) 

तीन लोक का सार 

केवल एक आत्मा ही सम्यग्दर्शन है, इसके अतिरिक्त अन्य 
सब व्यवहार है; इसलिये हे योगी ! एक आत्मा ही ध्यान करनेयोग्य 

है, वही तीन लोक में सारभूत है। ( -परमात्मप्रकाश-१-१६ ) 

सम्यक्त्व की दुर्लभता 

काल अनादि है, जीव भी अनादि है और भव-समुद्र भी 

अनादि है, परन्तु अनादि काल से भव-समुद्र में गोते खाते हुए, इस 

जीव ने दो वस्तुएँ कभी प्राप्त नहीं की - एक तो श्री जिनवरस्वामी 

और दूसरा सम्यक्त्व। ( -परमात्मप्रकाश-२-१४३ ) 

ज्ञान-चारित्र की शोभा सम्यक्त्व से ही है 
विशेष ज्ञान या चारित्र न हो, तथापि यदि अकेला सम्यग्दर्शन 

ही हो तो भी वह प्रशंसनीय है, परन्तु मिथ्यादर्शनरूपी विष से 
दूषित हुआ ज्ञान या चारित्र प्रशंसनीय नहीं है। 

(-ज्ानार्णव आः ६, गाथा-५५ 2 

भवक्‍लेश हलका करने की औषधि 

सूत्रज्ञ आचार्यदेवों ने कहा है कि अति अल्प यम-नियम- 
तपादि हों, तथापि यदि वे सम्यग्दर्शनसहित हों तो भव-समुद्र के 
क्लेश का भार हलका करने के लिये वह औषधि S| 

(-ज्ानार्णव आ. ६, गाथा-५६ ) 

सम्यग्दृष्टि मुक्त है 
श्री आचार्यदेव कहते हैं - जिसे दर्शन की विशुद्धि हो गयी है, 

वह पवित्र आत्मा मुक्त ही है - ऐसा हम मानते हैं; क्योंकि दर्शनशुद्धि 
को ही मोक्ष का मुख्य कारण कहा गया है। 

(-ज्ञानार्णव आ. ६, गाथा-५७ ) 

सम्यग्दर्शन के बिना मुक्ति नहीं है 

जो ज्ञान और चारित्र के पालन में प्रसिद्ध हुए हैं, ऐसे जीव भी 

इस जगत में सम्यग्दर्शन के बिना मोक्ष प्राप्त नहीं कर सकते । 
(+-ज्ञानार्णव अ. ६, गाथा-५८ ) 

भेदविज्ञान से ही सिद्धि 

यह अपना शुद्ध चैतन्यस्वभाव, भेदज्ञान के बिना कभी कहीं 

कोई भी तपस्वी या शास्तज्ञ प्राप्त नहीं कर सके हैं । भेदज्ञान से ही 
शुद्ध चैतन्यस्वभाव की प्राप्ति होती है। (--तत्त्वज्ञानतरॉंगिणी-८-११) 

भेदविज्ञान से कर्म-क्षय 
जिस प्रकार अग्नि, घास के ढ़ेर को क्षणमात्र में सुलगा देती है; 

  उसी प्रकार भेदविज्ञानी महात्मा, चैतन्यस्वरूप के प्रतिघातक ऐसे 

कर्मो के समूह को क्षणमात्र में नष्ट कर डालते हैं । 
(--तत्त्वज्ञानतरंगिणी-८-१२ 2 

मोक्ष का कारण- भेदविज्ञान 

संवर तथा निर्जरा साक्षात्‌ अपने आत्मा के ज्ञान से होते हैं और 
आत्मज्ञान, भेदज्ञान से होता है; इसलिए मोक्षार्थी को वह भेदज्ञान 

की भावना करने योग्य है | ( --तत्त्वज्ञानतरंगिणी-८-१ ४ ) 

सम्यग्दर्शन 

स्वकीय शुद्ध चिद्रूप में रुचि, वह निश्चय से सम्यग्दर्शन 

है- ऐसा तत्त्वज्ञानियों ने कहा है । यह सम्यग्दर्शन, कर्मोरूपी ईंधन 

सुलगाने के लिये अग्नि-समान है। . (--तत्त्वज्ञानतरॉगिणी-९ २-८ ) 

सम्यक्त्व का प्रभाव 
( पशु और मानव ) 

नरत्वेडपि पशुयन्ते मिथ्यात्वग्रस्तचेत: स। 
पशुत्वेडपि नरायन्ते सम्यक्त्वव्यक्तचेतना: ॥ 

(-सागारधमामण्रित-याथा ४) 

जिसका चित्त, मिथ्यात्व से व्याप्त है - ऐसा मिथ्यादृष्टि जीव, 

मनुष्यत्व होने पर भी पशुसमान अविवेकी आचरण करता होने से 

पशुसमान है और सम्यक्त्व द्वारा जिसकी चैतन्य-सम्पत्ति व्यक्त 

हो गयी है, ऐसा सम्यग्दृष्टि जीव, पशुत्व होने पर भी मनुष्यसमान 
विवेकी आचरण करता होने से मनुष्य है। 

भावार्थ -- तत्त्वों के विपरीतश्रद्धानरूप मिथ्यात्वसहित जीव 

भले ही बाह्य-शरीर से मनुष्य हो, तथापि अन्तर में वह हित 

  -अहित के विवेक से रहित होने के कारण भाव से तो पशु है और 

जिसे तत्त्वार्थश्रद्धानरूप सम्यक्तव द्वारा चैतन्य की स्वानुभूति सम्पत्ति 
प्रगट हो गयी है, ऐसा जीव भले ही बाह्य-शरीर से पशु हो, तथापि 

अन्तर में हित-अहित का विचार करने में चतुर होने से 
मनुष्यसमान है। 

देखो, सम्यक्त्व के सद्भाव से पशु भी मानव कहलाते हैं और 
उसके अभाव से मानव भी पशु कहलाते हैं - ऐसा सम्यक्त्व का 
प्रभाव है । यद्यपि समस्त जीवों की अपेक्षा से मनुष्य सबसे अधिक 
विचारवान माना जाता है, परन्तु उसका ज्ञान भी यदि मिथ्यात्वसहित 

हो तो वह हित-अहित का विचार नहीं कर सकता; इसलिए 

मिथ्यात्व के प्रभाव से वह मनुष्य भी विवेकरहित पशुसमान हो 
जाता है, तब फिर दूसरे प्राणियो की तो बात ही क्या की जाये ? 

पशु मुख्यत: तो हित-अहित के विवेकरहित ही होते हैं, परन्तु 
कदाचित्‌ किसी पशु का आत्मा भी यदि सम्यक्त्वसहित हो 
तो उसका ज्ञान, हेय-उपादेय तत्त्वों का ज्ञाता हो जाता है, तब 
फिर जो सम्यक्त्वसहित मनुष्य हो तो उसकी महिमा की तो बात 

ही क्या की जाये ? --ऐसा महिमावन्त सम्यग्दर्शन आत्मा का 
स्वभाव है। 

परम पुरुषपद, वह मोक्ष है। ऐसे परम पुरुषपद की प्राप्ति 
के उपाय में जिसका आत्मा विचर रहा है, वही वास्तव में 
पुरुष है। सम्यग्दृष्टि पशु का आत्मा, परम पुरुषपदरुप मोक्ष 
के मार्ग में स्थित होने से वह पुरुष है और मिथ्यादृष्टि मानव 
का आत्मा परम पुरुषपद के मार्ग में स्थित न होने से वह 
पुरुष नहीं, किन्तु पशु है। 

